
ka jingïakajia pud bad na
kita, ha ka jingshisha lai tylli
ki dei kiba ngi lah ban
ïapynbeit noh ha kano kano
ka por. Nga ngeit ba ka
Meghalaya ka dang ap ban
ïohi ban ïohi ba sa lai tylli yn
lah ban ïa pynbeit ryngkat
lang. Ngi dang ïaid shakhmat
bad ngin ïai bteng ïa ka kam
bad nga ngeit ba ka kam kan
long da ka jingïasngewthuh
jingmut lang.”

Haba kylli, u la ong, “ha
ka jingïapynbeit pud ngin
hap ban sngap lang ïa ka
jingsngew jong ki paidbah
na baroh ar tylli ki jylla bad
ha kajuh ka por ngi kyrmen
ba ngin sa lah ban ïapynbeit
noh kham kloi,” u la bynrap.

U Sarma u la ong shuh
shuh ba ka Survey of India
ka dang ïaid shakhmat ban
ruid dak ïa u pud u sam.  “Kaei
kaba ngi la ïasoi ïa ka soskular
hakhmat u Myntri ka tnat
Kam Pohing ka ri ka long ban
tehsong ïa ki ar tylli ki sorkar,’
u la bynrap shuh shuh.

Lai na ki
hynriew tylli ki
jaka ba ïakajia

ïatreilang bad ka Sorkar
Meghalaya ban ïohi ba ka
jingjaboh jong ka lyer ka dei
ban duna,” ong u Sarma
haba ïakren bad ki lad pathai
khubor hadien ba la kut ka
passing out parade kaba la
long ha North Eastern Police
Academy (NEPA).

Ha ka 13 tarik mynta u
bnai, u Myntri Rangbah ka
jylla u Conrad K Sangma u
la kular ha Iingdorbar
Thawaiñ ka Jylla ba pynlong
da ka jingjurip lang hapdeng
ka Meghalaya bad ka Assam
khnang ba ïakren kumno
ban pynduna ïa ka
jingpynmih lyer jaboh na ki
karkhana kiba don ha
Byrnihat.

Shi bynta ka
Byrnihat ka hap lang

sha Assam ngin

Ha katei ka sngi la sakhi
ruh da ka jingdonlang u
Danesh Rana, Director
NEPA, ki heh pulit ophisar
naka jylla Meghalaya bad
Assam, ryngkat ki bahaiing
hasem jong kitei ki pulit bala
pyndep jinghikai bad kiwei
kiwei.

Haba kren ha katei ka
sngi naka liang u Himanta
Biswa Sharma u la ong ba ki
pulit ki don ka bynta kaba
khraw ban pynneh ïaka
shongsuk shongsaiñ bad
kumjuh ruh ka jingshanñiah
naki piadbah.

U la kyrpad ruh ïa kitei
ki pulit ophisar ban pyndep
hok ïaka kamram kumba la
bynshet haki hadien bun ki
jingeh ba kila mad haka por
ba ki dang don hapdeng ka
jingshah hikai, hynrei kane
ka dei ka sngi kaba kmen ba
kum ki pulit ophisar kin leit
pat ban trei shala ki jong ki
jylla bad kyntu ruh ïaki ban
pynlong ïaki thanad ne ki
Police Station kum ki jaka
ba ki paidbah ki juh,
khamtam ïakiba la kham
rangbah, ki longkmie bad ki
khynnah ban don ka
jingïadei kaba jan hapdeng
ki paidbah bad ki pulit.

Pynkup burom
u CM ka Assam

ïa 70 ngut ki

MDC u Bah S Rashir ha kaba ïadei bad ka jingdon jong ka
map ka KHADC ha kaba ïadei bad ki jaka kiba dang hap
ha khappud.Na ka liang u EM u la ong ba ha kaba ïadei
bad kane ka bynta na ka liang ka EC kan sa shong bishar
kam ban wad ki jingtip la ka KHADC ka don ne em ïa la ka
jong ka Map.

Haba jubab bynrap ïa ka jingkylli ba la wanrah da u
MDC ka Sohra u Bah T W Chyne halor kiei kita ki pud ki
sam ka KHADC u Bah Powell u la ong ba ïa ki pud ki sam
la shim na ki Hima bad ki Elaka bad baroh u pud u sam u
hap hapoh ka jingpeit jong ki Hima.

Ha kaba ïadei bad kane haba pyntip ba ka EC barim
ka la don ïa la ka jong ka Boundary Committee bad ba la
aiti sha ka sorkar jylla ka EC ka dei ban buddien ïa kane
namar lada ym biang u pud u sam ki bun ki ban shim kabu
kumta dei ban don la u jong u Boundary Piller khnang ba
kan long ka jingshngaiñ ïa u pud u sam jong ka KHADC.

Ka KHADC kam don ïa ka Map

jingkren kaba paka bad kiba
don ïa ka nongrim kaba
skhem bad ïa ka jingpyrkhat
kaba bha ki long kiba
kongsan bha, kaba ïa
ryngkatlang bad ka jingdon
ïa ka kyrdan ha ka pule puthi
bad ula banjur ba ka jingïoh
ïa ka jinghikai lyngba ka pule
puthi kam dei tang ban kiew
ha ka jingïoh ïa ka jingnang
jingstad hynrei kan tei ruh
ïa ka jinglong u briew, ban
long kiba skhem jingmut ban
ban saiñdur ïa ka sap ha ka
jingim jong ki khynnah.

U Myntri Rangbah ula kren
ïa katei ha ka SPARK Sum-
mit 2025, kaba la long ha ka
District Auditorium ha Tura
mynta ka sngi Thohdieng.

Kane ka Summit ka dei kum
shi bynta jongka jingdap shi

Thrang u CM ban tei ïa ka lawei ba phyrnai ki samla pule
snem jong ka prorkam ka
SPARK (School Programmes
in Articulation, Resilience,
and Kindness), ka sienjam
kaba la shim da ka tnad pule
puthi ka sorkar jylla hapoh
jongka Samagra Shiksha.

Ula ong, ba ka sienjam
kaba la shim da ka SPARK
kala pyni shisha ba ka long
kaba suk hynrei ka
jingpynleit jingmut ha ka
jingïadei lyngba ka
jingïakren, ki jingtbit kiba
malu mala, ka rukom
pyrkhat kaba bha bad ka
jingsbun ki lah ban pynkylla
ïa ki jingmut jingpyrkhat ïa
kiba dang khynnah. Ula ong
ruh, ba kane ka sienjam kala
pynkup bor ïa ki khynnah
pule da ki sap kiba kyrpang
ba kin pynkhreh ïa la ka

jingim lada ki mad ïa kino
kino ki jingtynjuh.

Ula pynpaw ruh ba ka
SPARK prokram kala
wanrah ïa ki jingkylla kiba
lah ban ïohi ha ka jinglong
jingman ki khynnah, ka
jingskhem jingmut bad ka
jingdonbynta ha kaba ïadei
bad ka pule puthi ha kylleng
ki skul ha ka West Garo Hills.
Ula kdew ruh ba kane ka
prokram kala ïarap ïa ki
khynnah ba kin nang ban
kren bha bad ban don ïa ka
rukom pyrkhat pyrdaiñ
kaba long janai.

Ula pynthikna ba ka
Sorkar Meghalaya ka
ïengskhem ban pynkhlaiñ
ha ka liang ka pule puthi bad
kan ïai bteng ban ai
jingkyrshan ïa ki jingiaid

lynti kiba long thymmai
kum ka SPARK ki ban
kyntiew ha baroh ki liang
ïa ka jingim jong ki
riewshimet.

Ula ong ruh, ba ki sienjam
kum ka SPARK ki long kiba
ïaid ryngkat bad ka thong
jong ka Education Policy ka
Sorkar Jylla kaba ïar, kaba
phaikhmat sha ka jingpule
kaba don jingmut, kaba tei
ïa ka longbriew manbriew
bad ka ban don ïa ka
jinglong nongïalam. Ula
pynshlur ïa ki kmie ki kpa,
ki nongïalam ha ka imlang
sahlang bad ki nongïalam
shnong ba kin ïashimbynta
lang bad ki skul bad ki
prokram kum ka SPARK
ban pynthikna ba ki
jinglong kiba kordor jong ka

jingsbun bad ka jinglah ban
ai jingkren kaba paka la ka
long hapoh ïing ne ha ka
shnong ka thaw.

U Myntri Rangbah ula ong
ruh, ba ka sorkar kan wad ïa
ki lad ki lynti ban nang
pynheh ïa ki sienjam jongka
SPARK sha kiwei pat ki Dis-
trict, ban pynlong ïa ka kum
ka prokram kaban long ka
nuksa na ka bynta ban tei ïa
ki khynnah pule ha kylleng
ka jylla Meghalaya.

Ha kane ka prokram u Sec-
retary bad u State Project Di-
rector u Swapnil Tembe, ula
ai ïa ka kaiphod treikam jong
ka SPARK ha kaba ula
pynpaw ruh ïa ki jingseisoh
jong kane ka sienjam.

Ha kane ka jingïalang, la
ïoh ruh ïaka jingpynsngew

na ki khynnah skul bad ki
nonghikai halor ka jingshem
ka jongki bad ïa ka jingkylla
kaba la ïoh lyngba ka SPARK
ha ka jingim kaba shimet bad
ka jingkiew ha ka pule puthi.

La pynkut ïa kane ka
prokram da kaba sam ïa ki Tab-
let bad ka jingpynkup burom
ïa ki Principal jong ki skul, ki
nonghikai bad ki khynnah
skul halor ka jinglong
nongïalam bad ka jingseisoh ka
jongki hapoh jong ka SPARK
bad la ïoh ruh ïaka prokram ha
kaba ïadei bad ka kolshor na ki
khynnah pule jong ka
Dadenggre Puri Government
Higher Secondary School bad
Government Girls’ Higher Sec-
ondary School, Tura, kaba la
nang pynshongkun ïa kane ka
jingrakhe.

baroh ki khynnah kiba la
dap hynriew snem lada ki
pheil ha ki examin kut snem
ruh, ki dei ban pynkiew beit
sha ka klass IV bad ki
khynnah kiba la dap khatar
snem pat, lada ki pheil ha
ki examnin kut snem ruh ki
hap ban pynkiew beit sha
ka klass VII bad imat dei na
kitei ki daw ba ka pule
puthi ha ka jylla ka hiar dor
haduh katne.

Nangta u la ong ruh ba
ka sorkar ka dei ban ai
jingïarap sha ki skul bad ki
sponsoring body, lada ki pan
lada ki don ki jaka kiba bit
ba biang kiba la pynshisha
ruh da ki dulir ryngkat ka

Hiar dor ka pule puthi bym ithuh
ka sorkar ïa ki sponsoring body:

jingphah thew GPS bad Code
No. bad ba ki sponsoring
body kin buh ruh da ki
nonghikai kiba biang, ha
kaba ka sorkar kan bishar ruh
kat kum ki resol kiba mih na
kino kino ki bha bad ki juh
ka result kan neh kumba lai
snem. Kiba kum kitei ki skul
ki dei ban ïoh jingïarap da ki
grand ba bun jait bad lehse
ka pule puthi ha ka jylla, kan
sa kiew arted ym ba kan hiar
arsut kumba ka long mynta.

don ha lynti ban leit trei sha
Umroi Airport ba kum kitei
ki jingjia kim dei shuh ban
dang jia nangne shakhmat.

Kum ban shu
pynkynmaw ba kawei ka
longkmie kaba dang armet
kaba la tip kyrteng kum ka
kong Ellana Lyngdoh
Mawphlang na
Madanryting kaba sah wai
ha Umroi Nongrah kala shah
thombor haka step jong ka
19 tarik Lber katba ka dang
don ha lynti ban leit trei sha
Umroi Airport, ha uwei u
runar bala tip kyrteng kum
u Kyrshanlang Marngar na
Dong rudwah da u bilor beer
bala pait bad u maw haduh
ba kan da mynsaw jur.

Dei halor katei ka

Mih ki paidbah ha Umroi Nongrah ban
nongrim, namar ka
jingpynjah burom ïaka
shnong bad ba kum ka shnong
kam kwah shuh ba kitei ki
jingjia kin dang jia nangne
shakhmat, naka liang ka
shnong Umroi Nongrah naka
liang ka bor shnong hapoh ka
jingïalam jong u Bah P Dkhar
Rangbah Shnong lem bad ki
paidbah ryngkat ki khynnah
skul mynra ka sngi kila mih
shakhmat ban ïaid paidbah
ryngkat ki placard ban
pynrem jur ïa katei ka jingjia
bad ban dawa pynshitom ïa
utei u runar u ba don mynta
ha kti ki pulit.

Na ka liang u Rangbah
shnong ryngkat katto katne
ki rangbah bad ki longkmie
haba kren ha katei ka sngi

kila pynpaw ïaka
jingsngewkhia halor katei
ka jingjia shah thombor
katei ka longkmie bad kum
kitei ki jingjia kim dei shuh
ka sien ba nyngkong namar
haki snem bala leit kila don
shibun ki jingshah thombor
wat ïaki khyllung khynnah
bad kane ka pynsyier ïaki
kynthei khynnah, khamtam
ka jingdon jong ki briew
kiba ngop haki jingdih
buaid.

Kila pynpaw ruh ba
kum kine ki jingjia kim dei
shuh ban dang jia nangne
shakhmat bad ai khublei
ïaka tnad pulit kaba la
shimkhia mardor ban kem ïa
u runar ba donkti ha katei
ka kam.

ïa ki lai tylli ki seng kata ka Meghalaya Commercial Truck
owner and driver Association, ka Jaiñtia Hills Truck owner
Association bad ka All Jaiñtia Cement & Clinker Transport
Association. Ha kane ka jingïakynduh lang la rai ban thaw
noh da ka Joint Action Committee, bad kane ka Committee
kan trei na ka bynta ban wad ki lad ki lynti ban ïoh pynrung
ïa ki kali jong ki trai ri trai muluk kiba dei napoh jong ka
jylla Meghalaya, ban ïoh kit ïa ki mar na ki Factory bapher
bapher, khamtam na ki Coke bad ki Cement Factory. Ka
jingthaw ïa kane ka JAC ka long ban pynduh ïa ka jingleh
donbor jong ki katto katne ki riew shim kabu, kaba la wanrah
ka jingduhnong bad ka jingkyrduh kam kyrduh jam jong
ki trok trai ri.

Ha kane ka sngi la jied ruh ïa ki nongkitkam jong kane
ka JAC kiba kynthup ïa u Chairman ma Biangmon Shylla,
u Vice Chairman bah Lumlang Mawnai, Secretary ma
Wanshwa Nongtdu bad Treasurer bah Wallanstar Warlarpih.

Mynta hi ka sngi ka JAC kala rai ban ai da ka jingthoh
bad ban leit ïakynduh ïa ki Association jong ki coke fac-
tory ban ïa pynbeit ïa ki kam bad ki dor ki mur bad hadien
pat kin sa ïa pynbeit bad ki Cement Factory.

Thaw ka MCTODA ka JADC ban
im kamai ki briew lajong

wai ka jingïalang ha ka sngi
Thohdieng ba la pynïaid da
u Myntri ka Sorkar Jylla
uba khmih ïa ka tnat Excise
u Bah Kyrmen Shylla.

Ka la pyntip ruh ban
sa ai jinghikai ïa ki ophisar
jong ki district kumno ban
pyndonkam ïa ka Track and
Trace System naduh ka por
ba la shna ïa ka kiad tad
haduh ka khep ba la die sha
ki nongthied.

“Manla ki ophis, kawei
pa kawei ka jaka shna kiad
(bottling plant), manla
kawei pa kawei ka jaka saiñ
kiad bad ki jaka die kiad
(bonded warehouse) bad
kiwei kiwei haduh ki dukan
die kiad kin hap ban don ïa

Hapoh 60 sngi yn pyntreikam ka tnat Excise ïa u QR Code ban
kane ka Track and Trace Sys-
tem. Na kata ka daw, yn hap
ban Scan ïa u QR code bad
dei da kane ka rukom ngin
dup lah ban tip shaei ki mar
ki poi bad hato ki la poi neem
sha ki jaka ba la thmu bad
hato ladep die neem ai ki,” la
ong ka Kong Nongbri bad
bynrap, “kane kan ïarap
haduh katta katta ïa ka tnat
bad nga kyrmen ba ngin sa
lah ban tip mardor, bad ngin
sa lah ban ïohi ïa ka jingwan
ka khajna tang shi syn khñiot
ïa u budam”’

Haba kylli, ka Commis-
sioner of Excise ka la ong,
“namarba ngi la don ïa ka
System kaba la ai jingmynjur
bad ka kynhun (M/s CMP

Enforce System LLP na
Delhi) kaba la ïoh ïa ka Ten-
der kan sa shimkhia ïa ka
kam bad kin sa buh ruh ïa ki
briew jong ki ha ki district
bapher bapher.  Kane kan ym
shim por. Ngi la don ruh ïa
ki ophisar haduh ki langrut
bad kiwei kiwei ha ki
Bonded Warehouses bapher
bapher (ban khmih ïa ka
jingpyntreikam ïa u QR
Code).”

Dang shen, u Myntri
Rangbah ka jylla u Conrad

K Sangma haba pynbna ïa
ka rai jong ka Kynhun
Myntri ban mynjur ïa ka
jingtyrwa ban pyntreikam ïa
u QR Code ha ka tnat Excise
u la pyntip ba ka jingthmu
ka long ban pynbeit ryndih
ïa ka kam nadong shadong
khnang ba ka khajna kan ym
lait ei.

Katkum ka jingong jong
u, la khmihlynti ba ka
jingïoh lum khajna jong ka
tnat Excise kan kiew na ka
5% sha ka 10 %.

Na ka bynta ki tnad
treikam bapher bapher
hapoh ka JHADC ki
kynthup ïa ka General Ad-
ministration T.13,28,10,200/
-, Finance & Accounts
T.31,75,15,400/-, Land Rev-
enue & Land Reform
T.11,46,19,600/-, Land
Record & Land Settlement
T.10,60,51,000/-, Taxation
T.4,93,19,100/-, Forest
T.15,59,69,800/-, Political
Department: T.4,52,64,700/-
, Civil Work T.100,15,34,800/
-, Education T.25,75,94,700/
-, Art and Cultural
T.2,37,96,800/-, Market:
T.20,36,00,400/-, Statistics
and Information
T.1,53,49,800/-, Stationary
& Printing T.1,38,66,400/-,
Planning T.1,24,21,400/-, Ju-
dicial T.3,25,38,900/-, Legis-
lative T.7,54,90,300/-, Vil-

Mynjur ka JHADC ia ka mang tyngka kaba kot 257
lage and Town Admistration
T.1.46,00,900/-.

Ka Dorbar ka la jied ïa u
Deputy Chairman ba
thymmai ka JHADC uba dei
ruh u ka 22 Musniang Rngad
u ma Wailad Dameshwa
Siangshai uba la jop suk ïa
kane ka shuki khlem da don
ba ïakhun pyrshah. Na ka
liang ka Dorbar naduh u
CEM bad kiwei de ki MDC
kila ai ka jingkitbok
kitrwiang ïa utei u Deputy
Chairman ba thymmai ba un
dang lah ban pynïaid ïa ki
kam ka Council shakhmat.

Ha kane ka sngi la
wanrah ruh ïa ka Report
treikam ka Comptroller and
Auditor General of  India na
ka bynta u snem 2013-2014,
2014-2015, 2015-2016 & 2016-
2017 bala pynsngew da u
CEM ma Thombor Shiwat.

U CEM ula wanrah ïa
ka Motion kaba ïadei bad ka
jingthaw biang ïa ka Public
Account Committee,
JHADC, Jowai bad u Chair-
man ma A.A. Shullai (Leader
of Opposition), ki Member ki
kynthup ma M. Pariat
(MDC), ma M.B. Rymbai
(MDC), ma M. Sutnga (MDC)
bad Secretary: Secretary
District Council.

Katba ka House Com-
mittee, JHADC, Jowai
kynthup ïa u Chairman: Dr.
S. Shangpung, Chairman
JHADC, Vice-Chairman:
Deputy Chairman ka
JHADC, Member: ma Rikut
Parien (MDC), ma
Wormanship Shadap (MDC),
ma Krison Langstang (MDC),
ma Reformingson Lamare
(MDC), bad Secretary: Sec-
retary District Council.

Jaiñtia Hills District u Shivansh Awasthi, u Superinten-
dent of Police ka East Jaiñtia Hills District u Giri Prasad, u
Project Director ka NHAI, ki Kontraktor bad kiwei kiwei ki
ophisar.

Ka MLA ka la pynpaw ruh ka jingsngewkhia ban ïohi
ba ka jingtrei ka suki bha khamtam ka jingpyntrei ïa ka
surok sakhmat ka Sonapur.

“Nga la jurip ïa ka shilynter jong ka surokbah NH-6
naduh Khliehriat haduh Malidor mynta ka sngi ryngkat
bad ki ophisar ka NHAI lem bad ki ophisar ka district bad
nga sngewkhia ban ïohi ba ka kam ka suki bha. Nga
sngewsynei ïa ka jingeh ba la mad da ki nongshong shnong,
ki nongleit nongwan kiba hap ban shah ïa u pumpum, ka
jingdheng kali bad ka jingsniew jong ka surok. Ngan sa
shimkhia hi dalade ïa kane ka kam bad ki bor ba dei peit
bad ngin la bthah ïa ka NHAI ban pynthikna ba ka jingtrei
pyndep ïa ka kam ka dei ban long shwa ban wan u slap,” ka
la ong.

Nalor kaba jurip ïa ka surok, ki ophisar jong ka NHAI
ki la pyntip ïa ka MLA ha ka jingïalang pyrkhat kam ba ka
jingtrei ka ladep mynta kumba 65% bad ka jingtrei kaba
sah mynta yn sa pyndep noh hapoh ar bnai.

Jurip ka MLA ïa ka surokbah NH-6, bthah ïa ka NHAI ban
U Deputy Commissioner Shivansh Awasthi u la pyntip

ha ka jingjurip ba ki bor synshar district ki la ïatreilang
bad ka NHAI ha kaba ïadei bad ka jingtrei kaba ïaid
shakhmat bad ban ym shah ïaid ïa ki kali heh naduh ka por
9:00 baje mynstep haduh 5:00 baje janmiet da ka jingkyrpad
jong ka NHAI khnang ba yn dup lah ban pynstet ïa ka kam.
Hynrei, ka jingtrei shakmat ka Sonapur ha ka bynta jong
ka shnong Kuliang, Umkiang bad Ratacherra ka long kaba
suki haduh katta katta.  La bthah ïa ka NHAI ban shim ïa ki
lad ki lynti ban buh shuh shuh ïa ki nongtrei bad ïa ki
mashin khnang ban pynstet ïa ka kam.

U Superintendent of Police Giri Prasad u la ïathuh ba
ki don ki jaka kiba kham jynjar ha kaba bunsien ka
jingsniew ki kali ka la lam shaduh u pud ka jingdheng kali
bad la bthah ïa ka NHAI ban pynthikna ba kine ki jaka dei
ban pyndep noh ïa ka jingtrei la kumno kumno hapoh 2
taiew.

Ha ka jingjurip ïa ka surok NH-6 la sakhi lang da u
Waheh Shnong ka Umkiang, ki nongshong shnong kiba la
kyrpad ïa ka NHAI ban pynstet noh ïa ka kam bad la kyntu
ruh ïa ki bor synshar District ban ïai peitngor ïa ki kam ba
la trei.

U bah S.Dkhar Secre-
tary shnong Riangdim, u la
ong ba ïa katei ka surok ha
ka jingshisha la sdang ban
pyntreikam lyngba ka
scheme PMGSY da uwei u
Contractor.

Hynrei naduh u snem
2014 haduh mynta um pat
pyndep. Na ka liang jong ka
thaiñ ryngkat bad u MLA
barim ka Mawshynrut u bah
Gigur Myrthong, ki la leit
ruh ban ujor shaduh u

Bynñiaw ki paidbah Riangdim bym don ki
Myntri Rangbah ka jylla
Meghalaya u Conrad
K.Sangma pyrshah ïa utei u
contractor.

La ïohi ruh ba ha katei
ka shnong wat haba la don
ka jingkieng, phewse ki kali
pat ki hap ban ïaid na rum
jong ka jingkieng namar ka
jingbym pat dep lut. Ki surok
lei lei don shibun tang kiba
sniew suda, namar la shu tep
malu mala tang da ka
khyndew bad la siang rong

tang kumba shipawa ruh em.
U Probinus Rongrin

nonghikai jong ka skul St
Savio Secondary School
Riangdim, u ba dei ruh u
nongshong shnong jong
katei ka shnong, u la ong
namar ka jingbym biang
jong ka surok, ki duh shibun
ki jingdonkam bad ki
sngewdiaw bad sngew
lehraiñ ïa ki kmie ki kpa bad
ki khynnah skul ruh
kumjuh.

NEHUTA ka la ong ba ka la
kyntait mardor ïa kane ka
jingthung kam ïa ki ha u
bnai Nohprah 2024 ba la leh
da u Prof  PS Shukla, Vice
Chancellor ka NEHU, namar
ka jingkynnoh ba la
pynkheiñ ïa ki rukom
treikam kumba la buh hapoh
ka NEHU Statute 3 bad ka
rai jong ka Executive Coun-
cil, kaba la ïakren ïa ka
jingthungkam ïa ki Pro VC,
ka bym shym la don satia ïa
ka quorum.

Kala ong ruh ba u Prof
Shukla bad Registrar Col.
Omkar Singh (Retd) ki dang
don ha shuti ha ka por ba
thungkam ïa ki, bad
pynskhem ba ki kam ba la
leh da kine ki Heh Ophisar
ha ka por ba kim don ha ka
Ophis treikam jong ka
NEHU, ki long ki bym don

nongrim kumba la pynbna
da u Acting Vice-Chancel-
lor barim Prof  N. Saha.

“Ka NEHUTA ka la
kyntait mardor ïa kine ki
jingthungkam bala leh ha u
bnai Nohprah 2024 bad
naduh katei ka por ym shym
la don kano kano ka
jingkylla bad ngi kyntait
mardor ïa ka mynta ruh
kumjuh,” ong u president ka
NEHUTA Prof. Lakhon Kma
ha ka shithi.

Ka Association kala kdew
ba u Prof. Shukla u la jah na
ka Shillong Campus naduh ka
15 tarik u Nohprah, 2024, bad
u dang jah haduh mynta,
kaba long haduh 133 sngi
lynter. Ka la ong ruh ba ka
Ministry of Education ka
Sorkar India kam pat pynmih

paidbah satia ïa ka kaiphod
jong ka Inquiry Committee
halor ka jingleh jong u Prof.
Shula bad kumta um pat lait
satia na ki jingkynnoh kiba jur
pyrshah ïa u.

“Kaba kham sngewkhia
ka long ba katba baroh ki
kynhun ki la pyrshah ïa ka
jingbteng jong u Shukla ha
ka kam VC, bad kumjuh ruh
u MP ka Meghalaya u Dr.
Ricky AJ Syngkon ula kren
ïa ka kam ban weng ïa u VC
hapoh Parliament, phi la
kyrshan ïa u Shukla bad
pynshong aiñ ïa ki kam
beaiñ jong u, pynkheiñ ïa
ka NEHU Act & Statutes, ka
Rule ka Sorkar India bad ka
jinglong pyrshah riewlum
bad pyrshah ïa ki nong
Meghalaya kaba ula pyni

ha ka por jong u” ong u
Prof Kma.

Ka NEHUTA ka la kdew
shuh shuh ba ka kyndon jong
ka Ministry of Education
kala pyrkhing ban thung ïa
ki briew shimet ha ki kam
ba la buh da ka aiñ hapoh lai
bnai hadien ba ki la
shongthait, ka rule kaba ki
kam ba la treikam ïa ka Prof
Sungoh, kaba dei ban
shongthait noh ha ka 31 tarik
Jymmang 2025.

Halor kine kiei kiei, ka
NEHUTA ka kyntu ïa ka
Prof Sungoh bad Marak ba
kin iehnoh mardor naka
shuki Proc VC bad ong ba
ka Association kan sa shim
rai ïa ki sienjam ban
pynbud kaba shong kat
kum ka kam ba ki leh.

Dawa ka NEHUTA ïa ka ka Prof Sungoh bad
jinglait luid ki nongpathai khubor bad ka hok tynrai ban pynpaw laitluid ïa kaei kaba ki
sngew. Ngi ïeng da ka jingïatylli kaba khlem artatien bad u Mozumder bad ngi dawa ban
pyllait noh mardor ïa u khlem da buh kyndon," ong u President ka SPC Bah DL Siangshai
ha ka kyrwoh.

U la ong ba ha ka imlang sahlang kaba synshar paidbah, ki lad pathai khubor ki don
ïa ka bynta kaba kongsan ban pynthikna ïa ka jingshai, ka jingkitkhlieh, bad ka jingtuid
laitluid jong ki jingtip. Ka jingpyrshang ban pynduh ïa kane ka bynta lyngba ka jingpynbor
bad jingpyntieng kam long kaba lah ban pdiang bad dei ban pyrshah jur ïa ka.

"Ngi kyntu ïa ki bor synshar ban pynneh ïa ka synshar aiñ, ban burom ïa ka jinglong
laitluid jong ki kot khubor, bad ban ïada ïa ka hok bad ka burom jong ki nongpathai khubor.
Kum kine ki buit pynthut ki dei ban sangeh noh lada ngi kwah ban pynneh pynsah ïa ki
jinglong synshar paidbah kiba la pruid dak ha ka Riti Synshar jong ngi," u la ong.

hakhmat kiba haïing ka sem bad ki khun kiba dang rit kiba la sakhi ïa kane ka jingjia ha
ka snem 2012," ïathuh uwei na ki pulit ophisar.

Na ka liang ki pulit ki la ïathuh ba la dep ban ujor da ka ejahar ne FIR ha Mendipathar
police station ha ka snem 2012 ha kaba la ong ba ha ka 19 tarik u Naitung, 2012 ka kynhun
jong ki lehnoh GNLA kiba don kumba 4-5 ngut ba la ïalam da u Laben Sangma ba ju khot
u Chenang ki la leit sha ka ïing jong u Denybirth Momin ba la 23 snem ka rta ha ka shnong
Resu Mepan Abri ki la siat ïap ïa u shabar ka ïing kaba hajan ka lynti ïaid kjat, da kaba
kynnoh ba u dei u nongsyntiat jong ki pulit ne u nongsyntiat ka ANVC.

Na ka liang ki pulit ki la lap ruh ïa ki 3 tylli ki AK ammunition ba la thylli, 2 ki 9 mm ammunition
ba la thylli bad kawei ka shithi ba la soi da ka GNLA kaba la thoh ruh da u area commander ka GNLA,
kaba la kam ba ka donkti ha ka ban pynïap bad kaba la shem ruh ha kane ka jaka.

Pynrem jur ka SPC ba shah kem u Assistant GS

Shah kem u Area Commander barim ka GNLA ba shah kynnoh


